Cerdd o fawl i Syr Nicholas Baily, marchog sir Fôn, i’w chanu ar Y Foes.
 1.

Holl drigolion gwiwlon, gwelwch, mwynion frodyr, mae i ni hyfrydwch
Rhag mynd yn greulon droston dristwch o’r pur ddedwyddwch da;
Mae un gŵr enwog mewn gwirionedd mwyn yn rhedeg mewn anrhydedd,

Hwn sy o heleth benieth bonedd yn lluniedd a’n gwellha;
Hwn yw marchog eurog eirie pob cyrre a manne ym Môn,

Pen ffyddlonder Cymru a Lloeger, fe haedde yn dyner dôn;
Trwy wir fawrhad mae’n caru ei wlad trwy ofni’r Arglwydd, dedwydd Dad,

A mynnu’n rhwydd bob peth yn rhad, hyn ydy ei fwriad fo; 

Os gwêl yn unlle fynd ag yde mewn llonge ar donne’r dŵr

Fe ddeil yn amal y rhain yma, cadarna’ gwycha’ gŵr;
Trwy Lunden glir fe garia’r gwir, y marchog mwya’, teca’ tir,

Duw, rho iddo hyfryd hawddfyd hir trwy gywir ddifyr ddawn.

2.

Y fo ydy gwreiddyn, rhuddin ’r heddwch, mwyn da diddan mewn dedwyddwch,

Clod i Bryden, clyd hyfrydwch am wir frawdgarwch gu;
Enwog biler yn ei amser, llon areuldeg, llawn wrolder

Rhag rhai annuwiol, hudol hyder, neu drawster llawer llu;
Pan fyddo eraill ar eu hennill heb weddill yn y byd
Yn llwytho eu llonge hwyr a bore hyd fin y glanne yn glyd,

Gwnaiff ynte ei ran ym mhob rhyw fan i wrando cri a gweddi’r gwan
Gan fynnu llunieth ym mhob llan trwy fwynlan rwyddlan ras;
Syr Niclas Beili heini hynod, rhown iddo fawrglod fyth,

Trwy’r wlad fe haedde ei radde roddiad a chariad tra fo chwyth;
Trwy’r byd tra bon gwnawn dyner dôn i’r gŵr ardderchog, marchog Môn,

Fe fydd ar goedd trwy’r siroedd sôn am Gristion cyfion cu.

3.

Duw, cadw’r marchog eurog ara’ mewn gallu a bonedd oll yn benna’,

Trwy Fôn a’i threfydd hylwydd haela’, cadarna’ mwya’ mael;
Mewn Parlament mae’n anrhydeddus, paen ŵr unig, pen yr ynys,

Ei deitle a’i roddiad, galwad gwiwlwys, sydd gymwys iddo gael;
Duw, cadw’n buredd bawb o’r bonedd sydd weddedd lariedd lu,
Yr Arglwydd Bwcle a’i uchel radde a theulu’r caere cu;
Bwcleied clir oedd deca’ ar dir, Duw, cadw’r teulu i aneddu’n wir

Trwy bur ddedwyddwch, heddwch hir i rodio’n glir bob gwlad;
I gadw ei heleth arglwyddїeth yn benieth yma y bo

A’i hil olynol yn dragwyddol hyfrydol yn y fro,
A phawb heb wad a garo eu gwlad gan ofni’r cyfion dirion Dad,
Dod, Arglwydd sanctedd, rwyddedd rad, cynyddiad cariad cu.

Cerdd o fawl i Sr, Nicolas Beyli marchog sir fôn yw chanu ar y foes.

1.

Holl drigolion gwiwlon gwelwch mwynion frodur mae ini hyfrydwch,

Rhag mynd yn greulon droston dristwch or pur ddedwddwch da,

Mae un gwr enwog mewn gwirionedd mwyn yn rhedeg mewn anrhydedd,

Hwn su o heleth benieth bonedd yn lliniedd an gwellha,

Hwn yw marchog eurog eirie pob cyrie a mane y mon,

Pen ffyddlonder cymru a lloeger fe heudde’n dyner don,

Trwy wir fawrhad mae’n caru ei wlad,

Trwy ofni’r Arglwydd dedwydd dad a myny’n rhwydd bob peth yn rhad

Hyn ydi ei fwriad fo, 

Os gwel yn un lle fynd ag yde mewn llonge ar done’r dwr

Fe ddeil yn amal yr hain yma cadarna gwcha gwr,

Trwy lyndain glir fe garia’r gwir y marchog mwya Tecca Tir,

Duw ro uddo hyfryd howddfyd hir Trwy gywir ddifir ddawn.

2.

Y fo ydi gwreiddin rhiddin rheddwch mwyn da diddan mewn dedwddwch,

Clod i frydain clyd hyfrydwch am wir frawdgarwch gu,

Enwog biler yn i amser llon araeldeg llawn wrolder,

Rhag rhai aniwiol hydol hyder neu drawster llawer llu,

Pan fytho erill am i hynill heb weddill yn y byd,

Yn llwytho i llonge hwyr a bore hyd fin y glane’n glyd,

Gwneiff ynte i ran ymhob rhiw fan i wrando cyn a gweddi’r gwan,

Gan fyny llinieth ymhob llan trwy fwyn lan rwyddlan râs,

Sr. Niclas Beily heini hynod rhow’n uddo fawrglod fyth,

Trwy’r wlad fe heudde i radde roddiad a chariad Tro fo chwyth,

Trwy’r byd Tra bo’n gwnawn dyner don ir gwr ardderchog marchog mon,

Fe fydd ar goedd trwy’r siroedd Sôn am Gristion cyfion cu.

3.

Duw cadw’r marchog eurog ara mewn gallu a bonedd oll yn bena,

Trwy fon ai threfydd hylwydd haela cadarna mwya mael

Mewn Parlament mae’n anrhydeddys paen wr inig pen yr ynys,

I ditle ai roddiad galwad gwiwlwys sudd gymwys uddo gael

Duw cadw’n buredd bawb or bonedd sudd weddedd laried lu

Yr Arglwydd Bwcle ai uchel radde a Theulu’r caere cu,

Bwceied clir oedd Deca ar dir Duw cadw’r Teulu i aneddu’n wir,

Trwy bur ddedwddwch heddwch hir i rodio’n glir bob gwlad,

I gadw i heleth Arglwyddieth yn bennieth yma y bo,

Ai hil ol ynol yn dragwyddol hyfrydol yn y fro,

A phawb heb wad a garo i gwlad gan ofni’r cyfion dirion dad

dod Arglwydd Sanctedd rwyddedd râd cynnyddiad cariad cu.

Hugh Jones Llangwm ai Cant

